
































































































































































Eksperimenlele beskrywings & resultate 

Vit die vraelyste was dit duidelik dat die tipe plantegroei in die karnpe waarin diere wei volgens 

die verskaffers nie 'n rol by besmetting speel nie (Tabel 14). Besmetting het voorgekom by skape 

wat op bossie-en grasveld wei, sowel as by die wat in voerkrale aangehou word nadat hulle op 

veilings aangekoop is. 

Die vermoedelike oorsaak van besmetting is soos volg deur respondente aangevoer (menings 

uitgedruk in %): 

Vegetasie: 24.6% 

Wilde herkouers: 5.0% 

Menslike fekaliee: 1.6% 

Myte: 7.8% 

Waterkri ppe: 1.6% 

Weet nie: 52.0% 

Nie gereageer nie: 7.4% 

Twee en twintig persent van die respondente was van menmg dat lewers wat met Stilesia 

hepatica besmet is, wei vir menslike gebruik geskik is. 

Slegs 2 % van die respondente het aangedui dat hulle aangekoopte vee vir 'n tydperk op die plaas 

aangehou word alvorens dit vir slagting gestuur word. Oit bied die moontlikheid dat onbesmette 

vee wat aangekoop word gedurende hul verblyf op 'n plaas, met S. hepatica besmet kan word. 

Oit is ook moontlik dat besmette vee wat aangekoop word, tot die verspreiding van die parasiet in 

'n bepaalde gebied kan bydra. 

Tabel 14. Antwoorde op vraelyste soos ontvang vanafveeverskaffers. 

AANTAL AANTAL 0/. % 

JA NEE JA NEE 

Aantal verskaffers bewus van lewer-
besmetting 60 4 94 6 

Aantal verskaffers wat behandeling 
toepas teen lewerbesmetting 32 32 50 50 

Aantal verskaffers wat behandeling 
oorweeg 25 19 39 30 

AANTAL PERSENTASIE 

Tipe plantegroei waarop skape wei : 
Grasveld 15 24 
Bossieveld - -
Beide gras- en bossieveld 47 73 
Voerkraal 2 3 

Tipe kampe waarin skape aangehou 
word: Vlaktekamp 14 23 

Randjiekamp 1 2 
Beide 48 75 

Aantal verskaffers wat nie 
weet hoe diere besmet raak nie 38 59 

Aantal verskaffers van mening dat 
besmette lewers geskik is vir 
menslike gebruik 14 22 

Bemarking van vee: 
Eie vee 54 84 
Vee van veilings aangekoop 9 14 
Beide I 2 

6 ALGEMENE 
BESPREKING 

6.1 Inleiding 

Lewers wat met S. hepatica besmet is, is 'n algemene verskynsel by abattoirs en het tot gevolg dat 

'n noodsaaklike protelnbron op groot skaal vir menslike gebruik afgekeur word. Sommige 

abattoirs keur weI ligbesmette lewers vir menslike gebruik goed nadat handherwinning toegepas 

is. Die persentasie lewers wat op hierdie manier herwin word, vergoed egter slegs in 'n klein 

mate vir die verlies wat deur die bedryf gelei word. Behalwe dat lewers wat met hierdie parasiet 

besmet is in terme van die Wet op Abattoirhigiene (Wet 121 van 1992) afgekeur moet word, is 

die estetiese faktor 'n verdere rede vir afkeuring. 

Die feit dat S. hepatica nie na die mens oorgedra word nie en dat daaglikse afkeuring van groot 

hoeveelhede lewers by abattoirs aanmerklike finansieIe verliese tot gevolg het, het vereis dat 

metodes ondersoek moes word om besmette lewers, ongeag die graad van besmetting, vir 

menslike gebruik te herwin . 

6.2 Voorkoms van S. hepatica in die Bloemfontein 
vleisvoorsieningsgebied 

Die resuItate van hierdie studie het getoon dat S. hepatica wyd verspreid in die Bloemfontein 

vleisvoorsieningsgebied voorkom . 

Die persentasie besmetting van skaaplewers met S. hepatica in die Bloemfontein 

vleisvoorsieningsgebied het geredelik oor die twaalf maande van dataversameling gevarieer 

(Figuur 8). Uit hierdie resultate kan die afleiding gemaak word dat die reenseisoen eers 'n maand 

of meer moet vorder alvorens volwasse lewerlintwurms by skape en ander slagvee gejdentifiseer 

kan word. Dit is dus moontlik dat besmetting van vee reeds met die aanvang van die reenseisoen 

plaasvind namate die tussengasheer in groter getalle in die wei ding voorkom. 

Aangesien die lewensiklus van S. hepatica egter nog me bekend is me, is dit moeilik om 

bogenoemde afleiding met die voorkoms van die sogenaamde grasmyte, wat by naverwante 

cestode as tussengashere optree, in verband te bring. Narsapur (1988) meld dat 31 verskillende 

myt spesies as tussengasheer van M expansa kan optree en dat onkosfere van hierdie 

cestood binne 48 uur in die myt deur ses morfologiese stadiums ontwikkel alvorens die 

infektiewe stadium (sistiserkojedstadium) bereik word. Voorgemelde outeur meld verder dat 

onkosfere tot 12 dae na infeksie dormant in die liggaamsholte van myte kan bly en dat die 

peri ode van embrionale ontwikkeling in die myt hoofsaaklik deur temperatuur bejnvloed word. 

Sewe-en-vyftig dae na infeksie deur M. expansa is aile stadiums van die onkosfeer- tot en met die 

die sistiserkojedstadium in myte waargeneem . Die ontwikkeling van onkosfere tot sistiserkojede 

vind optimaal by 25°C plaas (Narsapur, 1988). In warmer gebiede met maksimum 

dagtemperature wat wissel van 27°C tot 33°C is die ontwikkelingsperiode I tot 3 maande en in 

kouer dele (18°C - 20°C) weer opmerklik stadiger (ongeveer 3 tot 5 maande). 'n Toename in 

omgewingstemperatuur versnel dus ook die tempo van ontwikkeling van lintwurm tussenstadia in 

die tussengasheer wat aanleiding sal gee tot 'n vroeer infeksie van skape met aanvang van die 

reenseisoen. In teenstelling met die ligbesmette dele van die vleisvoorsieningsgebied, was die 

persentasie besmette lewers by skape in die medium- en swaarbesmette dele die hoogste 

gedurende die herfsmaande, nl 58.9 % en 71.4 % onderskeidelik. In die mediumbesmette deel 

het die persentasie besmetting van herfs na lente tot 40.8 % afgeneem waarna dit weer iet "'at tot 

47.5 % in die somer toegeneem het Dieselfde patroon van verandering in besmetting is ook vir 

die swaarbesmette dele gevind. Die ooreenstemmende afname en daaropvolgende toename in 

persentasie besmetting was in laasgenoemde geval tot 51.8 % en tot 53.2 %. Hierdie verandering 

in die patroon van besmetting vir medium- en swaarbesmette dele van die gebied stem ooreen 

met dit wat vir die vleisvoorsieningsgebied in geheel gevind is (Figuur 8). Die afwykende 

verandering in persentasie besmetting van skaaplewers in die ligbesmette dele van die 

vleisvoorsieningsgebied met dit wat vir medium- en swaarbesmette dele gevind is, by. die afname 

in besmetting van somer tot herfs en die toename van winter tot lente wat in beide gevalle 

statisties beduidend was, kan egter nie verklaar word nie. 

Vol gens Sachs, et al. (1969), wat die voorkoms van S hepatica onder wilde en huishoudelike 

herkouers in Kenia ondersoek het, is skape afkomstig van plase met voldoende watervoorsiening 

en 'n goeie reenval gewoonlik swaar met S hepatica besmet Daarteenoor toon skape wat in 

droer gebiede voorkom volgens voorgemelde navorsers seide besmetting met hierdie parasiet 

Navorsing wat deur Abdul-Salam, el al. (1988) op kamele in Koeweit uitgevoer is, het ook 

getoon dat die voorkoms van S villala, 'n cestood van die klein ingewande, geleidelik vanaf 

totaal afwesig aan die begin van die nat seisoen in September tot 84% aan die einde daarvan in 

April toegeneem he!. Daarna het dit weer tot tussen 10% en 30 % in die droe seisoen afgeneem. 

Voorgemelde navorsers se bevindinge verskil dus met die resultate wat in hierdie studie vir 

S hepatica gedurende die droe wintermaande verkry is . 

Die Bloemfontein vleisvoorsieningsgebied, wat die hele suidelike deel van die Oranje-Vrystaat 

beslaan, is volgens Horak (1981) 'n semi-ariede streek met 'n somer reenval. Koeweit, 

daarenteen, kom in 'n winter reenvalgebied v~~r. Indien die result ate van Abdul-Salam, et al. 

(1988) vir kamele met die van hierdie studie vergelyk word, blyk dit dat reenval nie die enigste 

bepalende faktor vir die voorkoms van Slilesia spp. by herkouers is nie, maar ook temperatuur. 

In die studie met S hepatica in die Bloemfontein vleisvoorsieningsgebied, sowel as in die van 

Abdul-Salam, el al. (1988) met S viI/ala by kamele, was die voorkoms van stilesias heelwat hoer 

gedurende die wintermaande as die somermaande, ten spyte van die feit dat die !Wee gebiede se 

reenseisoene verskil. Hieruit kan afgelei word dat reenval in nie-tropiese lande, soos die 

Republiek van Suid-Mrika en Koeweit, nie die enigste beperkende faktor is wat die persentasie 

voorkoms van S. hepatica en ander verwante parasiete by herkouers bepaal nie, maar dat 

seisoenale temperatuurskommelinge ook 'n belangrike rol daarin spee1. Die k1einer variasie in 

die persentasie besmetting van skape deur S. hepatica tussen lentelsomer en herfs/winter, in 

teenstelling met die bevindinge van Abdul-Salam, et at. (1988) in Koeweit vir kamele besmet 

met S. vittata, kan toegeskryf word aan 'n gelyktydige toename in dagtemperatuur en reenval met 

aanvang van die lente in die Bloemfontein vleisvoorsieningsgebied. 

Die persentasie voorkoms van besmetting deur S. hepatica by skape in hierdie studie, was 

merkbaar hoer by ouer as by jonger diere. Met 'n toename in die ouderdom vanaf ongewisse1d tot 

agttand, het die persentasie besmette skape uit 'n totaal van 4726 wat vir die doel van die 

ondersoek geselekteer is, geleidelik van 29 % tot 84 % toegeneem. 

Vit die gegewens in Tabel 6 en Figuur 13, wat die persentasie lig- en swaarbesmette lewers as 

persentasies van die totale aantal besmette lewers aandui, was dit duidelik dat ook die graad van 

besmetting geleidelik toeneem namate die diere ouer word. Van die aantal ongewisselde skape 

wat met S. hepatica besmet was. was 42 % swaar besmet teenoor 84 % vir agttand diere. 'n 

Soortgelyke toename in die graad van lewerbesmetting deur S. hepatica namate die diere ouer 

word, is ook deur Pandey (1991) by skape in Zimbabwe aangetref. 

Die resultate dui duidelik daarop dat S. hepatica nie 'n spesifieke voorkeur vir skape van 'n 

bepaalde ouderdom toon nie, maar dat die graad van lewerbesmetting by individuele skape weI 

skerp toeneem namate die diere ouer word en hulle langer aan natuurlike weiding blootgestel 

word. Hierdie verskynsel sal egter slegs gehandhaaf kan word indien geen dosering van besmette 

diere teen die parasiet toegepas word nie . 

6.3 Voorkoms van S. hepatica in die gasbeer en 
gepaardgaande weefselbeskadiging 

Ten spyte daarvan dat dit tydens hierdie studie me moontlik was om die preslese 

vashegtingsposisie van volwasse eksemplare van S. hepatica in die gasheer vas te stel nie, kon 

egter na disseksie van die lewer en galbuise weI afgelei word dat dit aan die binnewande van 

nouer galbuise naby die distale end van die lewer moet wees. 

Uit hierdie waamemmgs kan gepostuleer word word dat die eerste parasiet (of parasiete) 

waarmee die skaap besmet word se voorkeur vir vashegting die binnekant van die distale end van 

die ductus hepaticlls is. 'n Merkbaar digter versameling van strobila in die gebied waar die 

parasiet uit die lewer in die duodenum hang, was ook kenmerkend by besmette skaaplewers in 

hierdie studie. 

Terugtrekking van die anterior gedeeltes van die strobila van wurms wat by die duodenum na 

verwydering van die lewer met slagting uithang, dui ook daarop dat die parasiet tot 'n redelike 

mate van beweging in staat is. Hierdie vermoe tot beweging en posisionering van S. hepatica in 

skaaplewers is in ooreenstemming met dit wat vir die lewerparasiet Cooperioides hepatica 

(alhoewel 'n nematood) by rooibokke (Skrjabin, 1951) en r actinioides by skape (Allen, 1973) 

gevind is. 

By ouer diere was die graad van lewer- en galbuisbeskadiging veel meer prominent m 

vergelyking met die van jonger diere waarvan die lewers dieselfde graad van besmetting getoon 

het. Die hoe mate van galbuis infeksie by swaarbesmette lewers van ouer skape kan moontlik 

toegeskryfword aan irritasie van die buise as gevolg van die aanhoudende beweging en druk wat 

deur wurms teen die binnewande van die galbuise uitgeoefen word. Hierdie mening word ook 

deur Allen (1973) gehuldig na waameming dat r aclillioides ook vorentoe en agtertoe tussen die 

duodenum en algemene galbuis beweeg. 

Dat hierdie parasiet, ten spyte van sigbare patologiese veranderinge as gevolg van besmetting, 

geen k1iniese tekens van siektes veroorsaak nie, kan moontlik toegeskryf word aan die 

proliferering van nuwe galbuise wat tot gevolg het dat daar geen noemenswaardige versteuring 

van galvloei voorkom nie. Die uitsit van bestaande galbuise en die proliferering van nuwes 

verskaf addisionele ruimte vir die vervoer van gal en pankreas-vloeistof na die duodenum. 

Normale galvloei sou dus nie moontlik wees indien parasiete onaktief en blokkerend in die 

galbuise verkeer nie. 

In hierdie studie op S. hepatica by skape in die Bloemfontein vleisvoorsieningsgebied is geen 

aanduidings gevind dat besmetting, ongeag die graad daarvan, enige efTek op die voedingtoestand 

van die dier tot gevolg het nie wat die afwesigheid van 'n uiterlik sigbare siekte manifestasie by 

besmette skape verklaar. Hierdie mening word ook deur Jubb, et at. (1993) gehuldig. 

Hierteenoor het Amjadi (1971) tydens 'n nadoodse ondersoek op diere in Iran gevind dat 

S. globipunctata die aileen oorsaak was vir die dood van nege individue uit 'n groep van 204 

dooie skape en bokke. 

In die lig van die verskeidenheid ander patologiese toestande wat in hierdie studie in kombinasie 

met besmetting deur S. hepatica in die lewers van skape aangetrefis, kan met geen sekerheid gese 

word dat die teenwoordigheid van stilesias in die galbuise van skape die direkte oorsaak van 

lewersirrose by hierdie diere was nie. 

Die verdikking van galbuise was 'n algemene verskynsel by skaaplewers wat swaar met 

S. hepatica besmet was. Hierdie bevinding word deur literatuur ondersteun waar skape ook met 

hierdie parasiet besmet was (Reinecke, 1983) Laasgenoemde skrywer meld dat, afgesien van die 

verdikte galbuise, kolangitis (ontsteking van die galbuis) ook by die skape wat del '- hom 

ondersoek is teenwoordig was. Verdikking van die galbuise as gevolg van besmetting deur 

S. hepatica, kan moontlik ook toegeskryf word aan die voortdurende vorentoe en agtertoe 

beweging van parasiete In die galbuise wat verder tot inflammasie van omringende weefsel 

rondom die galbuis kan lei. 

Sistiese dilatasie (vergroting van galbuis) van die wande van periferiese galbuise was duidelik 

sigbaar by vier swaarbesmette lewers wat in hierdie studie ondersoek is. Hierdie waameming 

ondersteun die van Soulsby (1968) en Jubb, et al. (1993) by lewers wat met 'n verskeidenheid 

cestode, onder andere S. hepatica, besmet was. Verder meld Mugera (1969) dat siste wat op 

lewers van rooibokke wat met S. hepatica in Kenia besmet is aangetref is, deur 'n dik 

bindweefselkapsel omring was. Laasgenoemde het ook duidelike infiltrasie van limfosiete, 

plasmaselle en eosinofiele getoon en hiperplasie van die galbuise was ook sigbaar. In die geval 

van elf uit sestien swaarbesmette I ewers van skape wat uit die Bloemfontein 

vleisvoorsieningsgebied afkomstig was, is ook 'n merkbare hiperplasie van die wan de van 

galbuise aangetref 

Die afleiding dat S. hepatica in galbuise aan die distale end van die lewer vasheg, word deur die 

waameming dat al die patologiese toestande wat by besmette I ewers in hierdie studie aangetref is, 

ook in hierdie gebied sigbaar was, ondersteun. Hierdie afleiding is ook deur Allen (1973) na 

waameming van T actillioides by skape in die VSA gemaak. 

6.4 Behandeling van skape en lewerherwinning: 
Ekonomiese implikasies 

Verskeie middels is, soos reeds in die literatuuroorsig vermeld, al by skape teen besmetting deur 

S. hepatica getoets . Prasikwantel (Cestoeur, Bayer) blyk tans die enigste middel te wees wat die 

parasiet na 48 uur effektief uit die galbuise verwyder. Die effektiwiteit van prasikwantel teen 

S. hepatica word deur Verster & Marincowitz (1980) en Abdul Rahaman, et at. (1987) bevestig. 

Hierdie middel was egter nie voor 1993 kommersieel vir die behandeling van skape teen 

S. hepatica bemark nie. Prasikwantel (Cestocur, Bayer) bevat 2.5% m/v aktief en word tans as 

'n Klas 2 wurmmiddel teen lintwurms van die dunderm en lewer in skape en lintwurm In 

volstruise bemark. Die middel word deur die aanwysings van die etiket aangegee om effektief te 

wees teen teen die verwydering van Moniezia spp., Thysaniezia spp., S. hepatica en 

HOlllluynia stnlthionis ('n Iintwurm by volstruise). Prasikwantel is volgens Bayer se aanwysings 

veilig vir vee van aile ouderdomme asook vir dragtige skape. 

ontrekkingsperiode vir die middel nie. 

Daar is ook geen 

Met hierdie studie is gevind dat prasikwantel teen 'n dosis van 3 ml per 10 kg lewende 

skaapmassa die parasiet effektief uit die lewer verwyder. Die koste wat egter aan die dosering 

van lewende hawe met prasikwantel teen genoemde dosis verbonde is, beloop teen 'n 

groothandelprys van R 208 per liter doseermiddel sowat 62.4 sent per 10 kg lewende skaapmassa. 

Vir 'n boer sal dit dus R 3.12 kos om 'n 50 kg dier eenmalig met 15 ml prasikwantel te behandel. 

Indien Bayer se aanbevole dosis van 6 ml per 10 kg lewende massa gebruik word, sal dit die 

koste per 50 kg skaap tot R 6.24 verhoog. 

Die uitsluitlike gebruik van prasikwantel as beheermiddel vir S. hepatica blyk nie 'n ekonomiese 

proposisie te wees nie. Die feit dat dit egter ook vir die beheer van ander parasiete in die gasheer 

wat die gesondheidstoestand van dier affekteer gebruik kan word , maak hierdie metode van 

behandeling in die bree meer aanvaarbaar . 

Uit inligting wat met behulp van vraelyste bekom is, het dit geblyk dat daar 'n algemene onkunde 

onder veeverskaffers bestaan ten opsigte van metodes om vee teen besmetting deur S. hepatica te 

beskerm. Verskeie verskaffers was of nie bewus van 'n geskikte doseermiddel nie of maak van 

doseermiddels gebruik wat nie teen hierdie parasiet doeltreffend is nie . 'n Beduidende aantal 

verskaffers (36 %) het aangedui dat hulle behandeling van vee teen lewerlintwurms sal oorweeg 

indien 'n effektiewe, bekostigbare middel daarvoor beskikbaar is. 

© Central University of Technology, Free State



11. 
Algemene be$pre/dng 

Beoordeling van die graad van lewerbesmetting en -beskadiging deur S. hepatica by vee word tot 

'n groot mate onkonsekwent deur vleisondersoekers uitgevoer. Lewers wat deur 

vleisondersoekers by die Bloemfontein abattoir vir herwinning aangebied is, het na berekening 

van die parasiet-lewer biomassa verhouding per lewer getoon dat dit eerder afgekeur moes 

gewees het. Verder kon verskeie lewers wat aanvanklik afgekeur is, op grond van hul lae 

parasiet-lewer biomassa verhoudings weer vir herwinning deurgegee word. Vit hierdie 

waarnemings wil dit voorkom dat onkonsekwente beoordeling van die graad van 

lewerbesmetting deur vleisondersoekers by abattoirs aan die orde van die dag is en dat dit, in die 

lig van die groot jaarlikse finansiete verlies aan lewers as gevolg van besmetting, nie bekostig kan 

wordnie. 

By die Bloemfontein abattoir aileen is bereken dat die verlies aan inkomste uit lewers wat 

noodgedwonge as gevolg van besmetting met S. hepatica weggedoen moet word, die k1ein- en 

groothandel jaarliks elk meer as 'n kwart miljoen rand aan inkomste koso Met navraag by die 

Direktoraat Veterinere Volksgesondheid in Pretoria is vasgestel dat daar gedurende die tydperk 

Februarie 1992 tot lanuarie 1993 soveel as 745 823 lewers by nege van die tien beheerde 

abattoirs in die RSA (die Maitland abattoir uitgesluit) afgekeur is. Gebaseer op die pryse van R 

4.97 en R 9.60 per kilogram lewer vir die groot- en kleinhandel respektiewelik, dui dit op 'n totale 

jaarlikse finansiele verlies van R 1 836319.10 deur die nege abattoirs en R 1 710695 .60 deur die 

kleinhandel. 

Aangesien dosering met die uitsluitlike doel om S. hepatica by skape te beheer nie 'n ekonomiese 

proposisie blyk te wees nie, is dit duidelik dat die herwinning van lewers wat met hierdie parasiet 

besmet is die enigste oplossing is om dit as proteienbron, skoon van stilesias, aan die publiek 

beskikbaar te stel. Grootskaalse herwinning van lewers vereis dus 'n metode (of metodes) wat 

lintwurms suksesvol, vinnig en in terme van apparatuur en mannekrag, so koste-efTektief as 

moontlik uit lewers kan verwyder. 

Die drie metodes van lewerherwinning wat in hierdie studie ondersoek is, nl. handherwinning 

d.m.v. uitsnyding van besmette lewergedeeltes, handherwinning d.m.v. uitryging van wurms uit 

die galbuise en uitsuiging van wurms m.b.v. 'n vakuumpomp, het getoon dat laasgenoemde die 

mees effektiewe metode in terme van koste en tyd was. 

Die koste vir handherwinning d.m.v. uitryging het by die Petrusburg abattoir 12.4 sent per lewer 

beloop, soos bereken teen 'n loon van R 900.00 oor ses maande vir 'n persoon wat uitsluitlik vir 

hierdie doel aangewend is. Daarteenoor het handherwinning van besmette lewers d.m.v. 

uitsnyding by die Bloemfontein abattoir, gebaseer op die uitsetkoste in terme van lone (R 1 800 

oor ses maande), 43 .0 sent per lewer gedurende die oorstemmende tydperk beloop. Ofskoon die 

tydsduur per herwinning van 'n skaaplewer vir uitryging en uitsnyding van parasiete dieselfde 

blyk te wees, is tot 48 % massaverlies van lewers d.m.v. uitsnyding van galbuise en omringende 

weefsel gevind. Uitryging van wurms lei daarteenoor nie tot 'n verlies in lewermassa nie. 

In hierdie studie het die herwinning van besmette lewers met behulp van 'n vakuumpomp getoon 

dat aansienlik tyd bespaar kan word deur lintwurms daarmee uit die galbuise van lewers te suig. 

Hierdie metode van herwinning is op 'n eksperimentele basis vanaf September 1992 tot lanuarie 

1993 by die Bloemfontein abattoir geimplimenteer ten einde die industriele aanwendbaarheid van 

die vakuumpomp te evalueer. Gedurende hierdie peri ode is 10551 besmette lewers met 'n totale 

massa van 5 275 kg teen gemiddeld 9 sekondes per lewer met behulp van die pomp herwin. Die 

ekonomiese voordeel het R 26 219.23 vir die abattoir vir die tydperk van implimentering beloop. 

Tydens 'n demonstrasie te City Deep abattoir is hierdie metode van herwinning na demonstrasie 

deur veeartse goedgekeur en is dit daama deur die betrokke abattoir geimplimenteer. 

Die koste van 'n vakuumpomp met een uitsuigpunt en bykomende toerusting sal volgens die 

maatskappy Wirsam (Edms. Bpk.) wat die pompe bemark R II 196.00 beloop. Dit beteL n dat 

die koste van die toerusting na herwinning van 2 240 lewers, gebaseer op 'n groothandelprys van 

R 4.97, gedelg sal kan word. Die frekwensie van slagting van skape by 'n abattoir sal egter 

bepaal watter tipe vakuumpomp die mees geskikte apparaat vir die doel daarvan sal wees. Dit sal 

beteken dat City Deep abattoir wat 'n graad A abattoir is, 'n vakuumpomp met drie uitsuigpunte 

en 'n graad C, D en E abattoir elk een met 'n enkele uitsuigpunt sal benodig. Een persoon sal per 

uitsuigpunt deur 'n abattoir benodig word om lewers met behulp van 'n vakuumpomp uit te suig. 

7.1 Die voorkoms van die lewerlintwurm Stilesia hepatica is in die Bloemfontein 

vleisvoorsieningsgebied by skape en ander slagvee oor 'n peri ode van 12 maande 

ondersoek. Gedurende hierdie tydperk is lewers van 49.84 % skape wat met S. hepatica 

besmet was by die Bloemfontein abattoir weens estetiese redes as ongeskik vir menslike 

gebruik geIdenti fi seer en afgekeur. 

7.2 Die Bloemfontein vleisvoorsieningsgebied kan op grond van die persentasie voorkoms 

van S. hepatica by skape, asook die graad van lewerbesmetting deur hierdie parasiet, in 

drie duidelike streke verdeel word, nl. lig-, medium- en swaarbesmette streke. 

7.3 Reenval en gemiddelde dagtemperatuur is beide faktore wat die voorkoms van 

S. hepatica by herkouers in die Bloemfontein vleisvoorsieningsgebied beInvloed. Vit 

die resultate blyk dit egter dat temperatuur die oorheersende beInvloedende faktor is. 

7.4 In teenstelling met die ligbesmette dele van die vleisvoorsieningsgebied het die 

voorkoms van lewerbesmetting deur S. hepatica onder skape in die medium- en 

swaarbesmette dele van die gebied beduidende seisoenale verskille getoon. 

7.5 S. hepatica toon geen spesifieke voorkeur vir skape van 'n bepaalde ouderdom nie. Die 

voorkoms van besmetting onder skape wat nie teen die parasiet behandel word me, 

asook die graad van lewerbeskadiging by hierdie diere, neem egter merkbaar toe namate 

hulle ouer word. 

7.6 S. hepatica toon 'n voorkeur vir vashegting in die linker lewerlob en wei in die distale 

end van die ductus hepaticus. Namate die graad van lewerbesmetting toeneem heg 

parasiete ook in die galbuise van die regter lewerlob vas. 

7.7 Lewerskade wat deur S. hepatica by skape aangerig word g~ gepaard met die vorming 

van plasmaselle, limfosiete, fibrose van galbuise en soms ook sistiese dilatasie in die 

geval van swaarbesmette lewers. 

7.8 Geen aanduiding is gevind dat besmetting van skaaplewers deur S. hepatica, ongeag die 

graad daarvan, die voedingtoestand van besmette skape bejnvloed nie. 

7.9 Slegs enkele skaaplewers wat met S. hepatica besmet was het tekens van sirrose getoon. 

Daar kon egter met geen sekerheid vasgestel word of hierdie toestand met die 

teenwoordigheid van stilesias in die galbuise verband hou nie. 

7.10 Die beoordeling van die graad van lewerbesmetting en -beskadiging deur S. hepatica by 

vee word tot 'n groot mate onkonsekwent deur vleisondersoekers by abattoirs uitgevoer. 

7.11 Behande1ing van skape met 2.5% m/v prasikwante1 (Cestocur, Bayer) teen 'n dosis van 

3mll10kg 1ewende massa het die parasiet na 24 uur effektief uit die lewer verwyder. 

Vanwee die hoe koste van die doseermiddel blyk die behandeling van diere met die 

spesifieke doel om S. hepatica te verwyder, egter nie 'n ekonomiese proposisie te wees 

me. 

7.12 Die totale finansiele verlies wat die Bloemfontein abattoir vanaf Maar! 1992 tot 

Februarie 1993 as gevolg van die afkeuring van lewers wat deur S. hepatica be, .net is 

gelei het, was R 264 953 .13 . Die verJies gelei deur die kleinhandel gedurende dieselfde 

tydperk was R 246 827.56 

7.13 Verwydering van lewerlintwurms met behulp van 'n vakuumpomp bespaar heelwat tyd 

en geen merkbare massaverlies van lewers vind by wyse van hierdie metode van 

verwydering plaas nie. Instansies wat die toerusting aanskaf kan na uitsuiging van 2 240 

lewers reeds die koste daarvan delg. 

7.14 Verdere navorsing oor die voedingsgewoontes van slagvee wat met S. hepatica besmet 

word, asook oor die lewensildus van hierdie lintwurm met spesifieke Idem op die 

identifikasie en rol van die tussengasheer, is noodsaaklik met die oog op die daarstelling 

van 'n effektiewe en bekostigbare beheerprogram teen hierdie parasiet. 

OUDERDOMSBEP ALING 
VANSKAPE 

BEPALING VAN OUDERDOMME VAN SKAPE EN BOKKE 

Skaap - 8 maande Skaap - 3 jaar 

Skaap - 1 tot 2 jaar S~'aap - 4 jaar 

Skaap - 2 tot 2 .5 jaar Skaap - oud 

VRAEL YS AAN VERSKAFFERS 
VANSLAGVEE 

BYLAEB 
VRAELYS AAN VEEVERSKAFFERS 

1 . Is u bewus van lewerlintwurmbesmetting onder skape? 

2. Pas u enige behandeling toe teen lewerlintwurms? 

2.1 Indien JA, noem die middel: 

2. 1 . 1 Hoe gereeld pas u behandeling toe? 

2.2 Indien NEE, oorweeg u om 'n beheermetode toe te pas? 

2.3 Motiveer u antwoord: 

3. Op watter tipe plantegroei wei u skape? (Maak 'n 
kruisie in die toepaslike blokkie) . 

3.1 Grasveld 0 Beide 0 

Bossieveld 0 

In watter tipe kampe wei u skape? 

3.2 Vlaktekampe 0 Beide 0 

Randjiekampe 0 
• 

4. Hoe raak skape volgens u mening besmet met 
lewerlintwurm? 

5. 

6. 

7. 

8. 

9 . 

1 O. 

11 . 

Is u van mening dat besmette lewers geskik is vir 
menslike gebruik? 

Hoe gereeld lewer u skape aan Bloemfontein abattoir 
(ongeveer)? 

Hoeveel (ongeveer) skape bied u gewoonlik aan vir 
slagting? 

watter ouderdomme word vir slagting aangebied? 

Ongewissel D Ses tand D 

Twee tand D Agt tand D 

Vier tand D 

Bemark u vee wat u op veilings aankoop of is dit vee 
wat u self grootmaak? 

Eie 

Veiling 

D 
D 

Indien u vee op veilings aankoop, word hierdie vee vir 
'n tydperk op u plaas gehou? 

Ja 

Nee 

ALGEMEEN 

D 
D 

Dankie vir u samewerking. 

